
mavjud. Ijtimoiy muhitga koʻproq taqdim etilganlik, infeksiyadan qoʻrqish va oʻzini infeksiyaga 

duchor boʻlish ehtimoli haqidagi fikrlar ham muhim omillar hisoblandi. Bunga qarshi, ijtimoiy 

qoʻllab-quvvatlash, toʻgʻri ma'lumotga ega boʻlish va davlatga ishonch xovotirlanish  

simptomlarini kamaytirishga yordam berdi. Depressiya: Depressiyaning tarqalish koʻrsatkichi 

18.1% boʻlgan. Ishsizlik, moliyaviy barqarorsizlik va ijtimoiy izolyasiya depressiyaning oshishiga 

olib kelgan omillardan edi. Xovotirlanish oʻxshab, ayollar va oldindan mavjud salomatlik 

muammolari bor shaxslar koʻproq xavf ostida boʻlgan. Karantin choralari va ijtimoiy oʻzaro 

aloqalarning yoʻqolishi ham depressiyaning oshishiga sabab boʻlgan; Psixologik stressning 

tarqalish koʻrsatkichi 13.0% boʻlgan. COVID-19 simptomlarini his qilgan yoki infeksiyadan 

qoʻrqqan shaxslar, shuningdek, moliyaviy ogʻirlikka duch kelganlar stressga koʻproq moyil 

boʻlgan. Himoya qiluvchi omillar orasida profilaktik choralar qabul qilish, kuchli ijtimoiy 

tarmoqlar va ruhiy sogʻliq xizmatlariga kirish imkoniyati mavjud edi. 

Xulosa. COVID-19 virusi faqat jismoniy salomatlikka emas, balki ruhiy salomatlikka ham 

salbiy ta'sir ko'rsatadi. Koronavirus infeksiyasini boshidan kechirgan odamlar ko'pincha ruhiy, 

emotsional va kognitiv buzilishlarga duch kelishadi. Bu holatlar, masalan, depressiya, xavotir, 

xotira buzilishlari, kognitiv funktsiyalarning pasayishi va charchoq sindromi kabi simptomlardan 

iborat bo'lishi mumkin. Koronavirus kasalligining uzoq muddatli asoratlari ruhiy salomatlikka 

sezilarli ta'sir ko'rsatib, bemorlarning hayot sifatiga salbiy ta'sir o'tkazadi. Bemorlarga ruhiy 

yordam berish, kognitiv funksiyalarni tiklash va psixoemotsional holatni normallashtirish uchun 

kompleks terapiyalarni o'tkazish muhim . Reabilitatsiya jarayonida psixologik va fizik yordam 

birgalikda olib borilishi kerak, shuningdek, bemorning holatiga mos individual yondashuv zarur. 

Bemorlarning tiklanish jarayonida psixoterapevtik yordam, kognitiv-harakatli mashg'ulotlar va 

maxsus terapiyalar ahamiyatli rol o'ynaydi. 

 

 

BOLALARDA FABRI KASALLIGINI TASHXISLASHDA LEYKOTSITLARDA α-

GALAKTOZIDAZA A (α-GAL A) FAOLLIGINI ANIQLASHNING ISTIQBOLLARI. 
1Aripov A.N., 2Aripov O.A., 3Muhammadjonov B.B., 4Achilov Q.H. 

1O‘zbekiston Respublikasi sog'liqni saqlash vazirligi Respublika ixtisoslashtirilgan 

pediatriya ilmiy-amaliy tibbiyot markazi, 2,3Tibbiy xodimlarning kasbiy malakasini 

rivojlantirish markazi, Toshkent shahar bolalar ko‘p tarmoqli shifoxonasi, 4Toshkent, 

O‘zbekiston 

 

Dolzarbligi: Bugungi kunda bolalar orasida irsiy genetik kasalliklar alohida muayyan kasallik 

sifatida kam miqdorda uchrasada umumiy nozologik birlik holatida yetarlicha ko‘proq miqdorni tashkil etadi. 

Nasliy genetik kasalliklar orasida lizosomal to‘planish kasalliklari erta bosqichlarda tashxislashning 

murakkabligi, davolash imkoni mavjud emasligi hamda og‘ir asoratlar va o‘lim yuzaga kelish xavfi yuqoriligi 

sababli sog‘likni saqlash tizimi uchun yetarlicha yuklamaga aylanib bormoqda. Fabri kasalligi X zanjir 

bilan bog‘liq lizosomal to‘planish bilan kechuvchi, hujayralarda α-Gal A faolligining pasayishi 

natijasida lizosomalarda neytral glikofosfolipidlar va Gb3 to‘planishiga olib keladigan ko‘p tizimli 

kasallik hisoblanadi. Kasallikning birinchi alomatlari bolalik yoki o‘spirinlik davrida paydo 

bo‘lishiga qaramay, aksariyat hollarda kasallikning genetik tasdiqlanishi paytida bemorlarda 

allaqachon buyraklar, yurak, Markaziy asab tizimiga zarar yetgan, bu esa fermentlarni almashtirish 

terapiyasining samaradorligini pasaytiradi. Shu munosabat bilan Fabri kasalligini takomillashgan 

tashxislash usullari orqali aniqlash aniqlash va ularni aniqlashning klinik, biokimyoviy va 

molekulyar genetik tashxislash chora tadbirlarini ishlab chiqish dolzarbligiga ishora qiladi. 

Tadqiqot maqsadi: taqdim etilgan ilmiy tadqiqot ishining asosiy maqsadi bolalard Fabri 

kasalligini zamonaviy yondashuvlar asosida erta tashxislashni amalga oshirishda oq qon 

hujayralarida α-GAL A faolligini aniqlashdan iborat.  

Materiallar va usullar: Irsiy metabolik kasalliklarni biokimyoviy tashxislashda 

laboratoriya sharoitida oq qon hujayralarida α-GAL A faolligini aniqlash K. Y. Desnick va 

hammualliflar tomonidan taklif etilgan usul yordamida malga oshriladi. Ushbu tahlilni amalga 

shirish uchun quyidagi reaktivlar talab etiladi; pH 4,0ni tashkil etuvchi 0,1 M sitrat fosfat buferi, 

4 mM 4-metilumbelliferil-alfa-D-galaktopiranozid, 0,05 M N-asetil-D-galaktopiranozid substrati 

va  to‘xtatish buferi sifatida pH 10,0 ni tashkil etuvchi 0,25 M Na-EDTA. Tahlilni amalga 

oshirishda dastlab, 10 ml gomogenatga 1 ml sitrat fosfat buferida suyultirilgan 50 µl substrat 

qo‘shilgan va bunda bo‘sh namuna sifatida gomogenat o‘rniga 10 µl bidistillangan suv olingan. 

Shundan so‘ng, termostatda 60 daqiqa davomida inkubatsiya qilindi. Olib borilayotgan reaksiya 1 

ml to‘xtash buferini qo‘shish orqali to‘xtatildi hamda reaksiya mahsulotini o‘lchash quyidagi ex 

365 nm, em 450 nm fluoresensiya to‘lqin uzunliklari bilan amalga oshirildi. Olingan natijalarning 

samaradorligi sog‘lom bolalar mos ko‘rsatkichlari bilan solishtirilgan holda amalga oshirilgan.  

Natijalar: O‘tkazilgan tahlillarada sog‘lom va Fabri kasalligi bilan og‘rigan erkak 

bemorlarda periferik qon leykotsitlarida α – GAL A faoliyatining minimal-maksimal, medianasi 

va kvartil oralig‘i kabi ko‘rsatkichlarini baholash amalga oshirilgan Bunda oq qon hujayralarida 

α-GAL Aning sog‘lom erkaklardagi me’yoriy faolligi darajasi, 24,2 dan 95,8 nM/mg*soat gacha, 

medianasi 56,5 nM/mg*soat, kvartillar oralig‘i esa 46,4 dan 76,6 nM/mg*soat gachani tashkil etdi. 

Fabri kasalligi bilan og‘rigan erkak bemorlarda esa leykotsitlardagi α – GAL A faolligining 

yuqorida ta’kidlangan barcha ko‘rsatkichlar bo‘yicha tegishli ravishda me’yoriy intervallardan 

pastligi aniqlandi. Xususan,  erkaklarda α – GAL A faolligining qiymatlari 0 dan 11,4 nM/mg*soat 

gacha, median 2,15 nM/mg*soat va kvartal oralig‘i ko‘rinishidagi umumiy tendentsiya 0,9÷4,45 

nM/mg*soatni tashkil etdi. 

Xulosa: Shunday qilib, o‘tkazilgan tahlillar aosida aniqlangan sog‘lom va kasal erkaklar 

guruhi o‘rtasidagi ferment faolligi oralig‘idagi farqlarning mavjudligi Fabri kasalligi haqida xulosa 

qilishga imkon beradi. Tashxislash amaliyotini amalga oshirishning qulayligi esa undan keng 

miqyosda foydalanishga zamin hozirlaydi. 

 

BOLALARDA KAM UCHRAYDIGAN FABRI KASALLIGINI ERTA 

TASHXISLASHNING ZAMONAVIY YONDASHUVLARI. 
1Aripov A.N., 2Aripov O.A., 3Muhammadjonov B.B., 4Achilov Q.H. 

1O‘zbekiston Respublikasi sog'liqni saqlash vazirligi Respublika ixtisoslashtirilgan 

pediatriya ilmiy-amaliy tibbiyot markazi, 2,3Tibbiy xodimlarning kasbiy malakasini 

rivojlantirish markazi, Toshkent shahar bolalar ko‘p tarmoqli shifoxonasi, 4Toshkent, 

O‘zbekiston 

 

Dolzarbligi: Irsiy kasalliklar tasnifiga mansub Fabri kasalligi kamdan-kam uchraydigan 

lizosomal saqlash kasalligi bo‘lib, X xromosomasida joylashgan GLA genining mutatsiyasiga 

bog‘liq ravishda lizosomal α-Gal A yetishmasligi yoki yo‘qligi tufayli glikofosfolipidlar 

almashinuvining buzilishi bilan tavsiflanadi. α-Gal A faolligining pasayishi turli organlar va 

to‘qimalar hujayralarining lizosomalarida glikofosfolipidlarning to‘planishiga olib keladi, 

ularning faoliyati buziladi. Fabri kasalligi progressiv kechish xususiyatiga ega bo‘lib, uning 

rivojlanishi hayot sifati va davomiyligining pasayishi bilan birga keladi. Kasallikning birinchi 

alomatlari bolalik yoki o‘spirinlik davrida paydo bo‘lishiga qaramay, aksariyat hollarda 

kasallikning genetik tasdiqlanishi paytida bemorlarda allaqachon buyraklar, yurak, Markaziy asab 

tizimiga zarar yetgan, bu esa fermentlarni almashtirish terapiyasining samaradorligini pasaytiradi. 

Ushbu irsiy genetik kasalliklarni erta tashxislash, birinchi navbatda, erta nogironlikning oldini 

olishga, shuningdek, hayot uchun xavfli holatlarning oldini olishga va hayot sifatini yaxshilashga 

qaratilgan. 

Tadqiqot maqsadi: taqdim etilgan ilmiy tadqiqot ishining asosiy maqsadi bolalarda kam 

uchraydigan, ammo jiddiy oqibatlarga olib keluvchi Fabri kasalligini zamonaviy yondashuvlar 

asosida erta tashxislashni amalga oshirishdan iborat.  

Materiallar va usullar: Tadqiqot ob’yekti sifatida Ferment faolligi tahlili skriningi uchun 

yangi tug‘ilgan chaqaloqlarning tovoni teshilib olingan va filtr qog‘ozida quritilgan qon dog‘i 

(QQD) namunasi tanlab olingan. QQDda α-GAL A aniqlash N. A. Chamoles va hammuallifar 

tomonidan taklif qilingan usul yordamida amalga oshirilgan hamda skrining tahlillar uchun 

